
11.

Vì sott'ægua ro Zin mettese à fæsta,

E per nò comparei così spinozo

Fæto giudiciozo

Con re lanse asbassæ corre à ra festa:

Vì ri faoli, e patelle

Fa chì, è lì balletti, e bagatelle:

Là se veiva ro Porpo, e chi ra Seppia

Oura tutti asbassase;

Oura tutti drissase, 

E in muoeo de contegno erze ra greppia:

Chì re stelle dro scuoeggio

Con ra coa de l'oeggio 

Votte à ro Ce desfia quelle à guerra

Con di, se un Zorzo e in Cè n'è un atro in terra.



12.

Maraveggie, e stupuoi nò chiù sentij

Pe ra riva dro Ma vei corre à sguasso

L'ombrinna, e ro Loasso

Comme, per cosi di, matti spedij

Fà per tutto cabille

Ro Gronco, ra Morenna, e re anghille

Ro Muzaro, ro Pagaro gentì

L'Orà, ro dentexotto

L’Oggià, ro Nazellotto

